
Jerry o rata go bala

Kgato 
ya: 1

LELEME LA GAE MPHATO WA 2



Go bala ka sehlopha 
ga go hlahlwa

Barutwana ba swanetše go dira mešongwana 
ye e theilwego godimo ga go bala ka dihlopha 
ka morago ga ge ba badile. E re barutwana 
ba šome ka dihlopha go ngwala mešongwana 
ya maleba ya go bala ka dihlopha yeo e lego 
kua mafelelong a puku. Ba se ke ba ngwala 
ka pukung ye. Mešongwana ya go ngwalwa e 
swanetše go ngwalwa ka dipukung tša bona tša 
go ngwalela.

E re barutwana ba diragatše diteng 
tša sengwalwa ge go kgonega.

Pele o bala
• Phetlolla matlakala a kanegelo yeo ba tlilego go e bala. Boledišanang ka ga diswantšho.
• Kgopela barutwana gore ba nagane gore kanegelo e ka ba mabapi le eng ka go lebelela 

hlogo ya kanegelo le diswantšho.
• Hlagiša mantšu a maswa goba a bothata pele barutwana ba ka bala kanegelo.
• Dira dikarata tša mantšu e le go hlagiša tlotlontšu ye mpsha (lebelela lenaneo la 

tlotlontšu ye mpsha kua bokagareng bja letlakala la mafelelo la khabara.

Go bala la mathomo
• Barutwana ba swanetše go bala sengwalwa ka bobona
• Barutwana ba swanetše go bala ka setu goba ba ka bala ka go hebehebetša
• Tloga go morutwana yo o ye go yo mongwe, gomme o kgopele morutwana yo 

mongwe le yo mongwe gore a balele karolo ye nngwe ya sengwalwa godimo

Ditherišano
• Botšiša dipotšišo tša tekatlhaologanyo tšeo di theilwego godimo ga sengwalwa
• O tla lemoga gore mešongwana ye e lego kua mafelelong a puku e bohlokwa go 

hlahla ditherišano ka phapošing. (Kgetha mešongwana ya maleba yeo e swanelago 
boemo bja barutwana.)

Go bala labobedi.
• Mo go matšatši ao a latelago, dumelela barutwana go bala puku gape, ka babedi ka 

babedi goba morutwana a le noši.
• Ela šedi go bala ka go thelela, popopolelo le tlotlontšu.
• E re barutwana ba ngwale mešongwana ya dihlopha ya go hlahlwa yeo e lego kua 

mafelelong a puku. (Kgetha mešongwana ya maleba yeo e swanelago 
boemo bja barutwana.)

tša sengwalwa ge go kgonega.

Jerry o rata go bala

Jerry, thutlwa o dula ka serapeng 
sa diphoofolo.

Lehono Jerry o bone mosetsana 
yo monnyane a bala puku pele ga 
lešaka la gagwe.

“Puku yela e bonagala e kgahliša 
kudu. Ke duma ge nka ya 
bokgobapuku gomme ka hwetša 
dipuku di sekae,” gwa realo Jerry.

Jerry, thutlwa o tšhaba serapeng 
sa diphoofolo. O ya bokgobapuku.

SERAPA SA DIPHOOFOLO

“Ke duma ge nka tsena ka 
bokgobapukung gomme ka bala 
puku,” a realo.

B O KG O BA P U KU

O lebelela ka lefastere gomme o 
bala puku ya Reabetšwe.

“Puku yela ye e bolelago ka ga 
diphatšamaru e bonagala e 
kgahliša,” a nagana bjalo.

O lebelela ka lefastere gomme o 
bala puku ya Anna.

“Puku yela ya dikanegelo, le yona 
e bonagala e kgahliša,” a nagana 
bjalo.

Ke lebelela ke sa bonwe ...

O lebelela ka lefastere gomme o 
bala puku ya Boati.

“Puku yela ya metswako, le yona 
e bonagala e kgahliša,” Jerry a 
nagana bjalo.

METSWAKO
MM

Jerry o lebelela ka lefastere, 
gomme o bona mmabokgobapuku 
a wiša puku.

Mmabokgobapuku o leletša 
mohlokomedi wa serapa sa 
diphoofolo mogala, gore a tle a 
tšee Jerry.

“Aowa, Morena Thutlwa, o 
swanetše go boela serapeng sa 
diphoofolo.”

ZOO



18

Re a go amogela ge o boile 
serapeng sa diphoofolo, Jerry, 
thutlwa. Re tla go tlela le dipuku 
tša go tšwa bokgobapuku beke ye 
nngwe le ye nngwe.

Dipuku di na le 
maatla a malea!

Opela!

Ke tseba Thutlwa

Ke tseba thutlwa,
ya molala wo o tlogago o le wo motelele kudu.

E a o nganga ya ba ya o nganga,
go fihla ge o le leratadimeng.

E dula melaleng,
gammogo le ditlou.

Le wena o ka no e bona,
ge o ile serapeng sa diphoofolo.

20

ge o ile serapeng sa diphoofolo.

2020

(Opela ka molodi wa koša ye: “On top of old smokey”)

Ke tseba Thutlwa

Opela!

21 

Dithutlwa
Thutlwa ke phoofolo ya naga ye e 
fetago tšohle ka botelele gomme e 
ja matlakala a mehlare. Dithutlwa di 
na le melala ye metelele, le mesela ye 
metelele. Maleme a tšona ke a matelele 
moo di ka kgonago go latswa ditsebe 
tša tšona.

1 Lebelela diswantšho. Botša mogwera wa gago gore 
go direga eng seswantšhong se sengwe le se sengwe.
Botša mogwera wa gago gore ke seswantšho sefe 
seo se swanetšego go ba sa mathomo, sa bobedi, sa 
boraro le sa bone.
Botša mogwera wa gago kanegelo gape ka go šomiša 
diswantšho.

Mešongwana ya go bala ka sehlopha

Diragatša kanegelo.2

3 Naa seswantšho sa 2 se fapana bjang le seswantšho sa 1?
Naa o kgona go bona diphapano tše kae?

4 Ngwala mafoko a 2 ka ga seswantšho sa ka godimo.

5 Bala dipotšišo tše di latelago. Botša mogwera wa gago 
dikarabo.

a.       Efa hlogo ya kanegelo ye.
b.  Naa moanegwathwadi ke mang?
c.  Naa ke dipuku dife tšeo Jerry a di bonago ka bokgobapuku?

SESWANTŠHO SA 1 SESWANTŠHO SA 2

d.  Naa o nagana gore ke ka lebaka la eng mmabokgobapuku a 
ile a wiša puku ge a bona Jerry?

e.  Naa o nagana gore kanegelo ye ke nnete?
f.  Naa ke diphoofolo tše kae tšeo o kgonago go di bona mo go 

letlakala la 5? Efa maina a tšona.
g.  Naa o nagana gore Jerry o ile a ikwa bjang ge ba mmušetša 

serapeng sa diphoofolo? Efa lebaka la karabo ya gago.
h.  Ke potšišo efe yeo o nyakago go e botšiša morutiši wa gago 

ka ga kanegelo ye?

6 Puku ya gago ya mmamoratwa ke efe?
Ka pukung ya gago ya go ngwalela, thala seswantšho 
ka ga puku ya gago ya mmamoratwa. Ka morago, o 
ngwale mafoko a 4-6 ka ga puku yeo.

__________________________

__________________________

__________________________

__________________________

__________________________

__________________________

__________________________

__________________________



Hlogo: Jerry o rata go bala

Leleme: Sepedi

Kgato ya: Leleme la gae Mphato wa 2  Kgato ya 1 Puku ya 4

Mohuta wa 
sengwalwa: Kanegelo

Mantšu a tlwaelo: bala, tloga, sepela, dula, kitima, amogela, bolela, boa, 
boela, lebelela, puku

Tlotlontšu: kgahliša, bokgobapuku, sephatšamaru, apea, 
mmabokgobapuku, mohlokomedi wa serapa sa 
diphoofolo, motswako, mohlahlobi, bose, thutlwa

Medumo: th, š, tš, ts, tl, ph, oo, ee, ea, ou, 

Diteng, mareo le 
mabokgoni:

�� Go hlaloša diswantšho.
�� Go beakanya diswantšho ka tatelano ya maleba
�� Go šomiša diswantšho go bolela kanegelo gape.
�� Go diragatša kanegelo.
�� Go hwetša mantšu a go duma go swana.
�� Go laetša diphapano.
�� Go ngwala mafoko a 2 ka seswantšho.
�� Go bala le go araba dipotšišo tše di theilwego 
godimo ga kanegelo.

�� Go laetša puku ya mmamoratwa le go thala 
seswantšho ka ga yona. Go ngwala kanegelo ka 
mantšu a gago. Ngwala mafoko a 4 - 6.

�� Go ngwala molaetša wo mokopana/ SMS wa go 
leboga.

Puku ya 4
Kgato 

ya: 1
LELEME LA GAE MPHATO WA 2



Jerry o rata go bala
Dipuku tše dingwe tša 

Leleme la gae tša Mphato 
wa 2. Rakeng ya dipuku:

Boati o hwetša bagwera ba 
baswa

Bophelo bjo boima

Ka fao Pitsi e hweditšego 
mebala ya yona

Jerry o rata go bala

Bubu ngwana wa tlou o a 
timela

Bagwera ba direlana bjalo

Lepidibitšana la go befa

Paesekela ye mpsha ya 
Mogoroši

Diphoofolo di etela lewatle

Leru Leruarua, o a phološa

Kgato 
ya: 1

Kgato 
ya: 2

Kgato 
ya: 3

SEPHOLEKE (CAPS) se nyaka gore 
barutiši ba bee nako ka thoko letšatši ka 
letšatši go bala ka sehlopha se se itšego sa 
go hlahlwa. 
Go bala ka sehlopha sa go hlahlwa go nyaka 
gore barutwana bao ba lego maemong a go 
lekana ka go bala ba bale sengwalwa sa go 
swana, ka dihlopha ka tlhahlo ya morutiši.
Morutiši o swanetše go beakanya paka ya 
go bala gore e akaretše mekgwana ya go 
bala go ya ka go bala ka go bona mantšu le 
difoneme le ya kwešišo yeo barutwana ba 
tla e hlokago ge ba bala.
Gape mekgwana ye ya go bala e nyaka gore 
go be “go bolelwa ka sengwalwa” magare 
ga morutiši le bana gape le magare ga 
barutwana mo sehlopheng.
Dipuku tše di akaretša ‘go bolela 
ka sengwalwa’, tekatlhaologanyo le 
mešongwana ye mengwe ya go thuša 
barutiši gore ba kgone go hlahla go bala ka 
sehlopha ka diphapošing tša bona.


